
samingkin menjerahkan sadja atas ia poenja tang-goeangan, tapi kasoekeran iteo bagia ia tidalah berarti kadoekahan. Bilah habis kerddja tjapeh ia poelang ka roemah dan dapet bertemoe pada Bong-loan, lantas djoega hatinja mendapet obat, saroepa obat jang membikin ia djadi dapet pengra-sahan anteng dan senang, saroepa obat jang memkin ia poenja soemangat djadi koewat dan sabat! Ja, apabilah lagi ada di dampingnja Bong-loan, anak moeda itoe lantas djoega dapet soeatoe pengrasahan seperti ia nanti bisa bantrasi segala kasoekeran doenia dengen bersenjoem dan memaen!

Sioi-kioe sampe sabegitoe djaoe belon djoega mendapet toendangan, kerna Hoay-wan tida maoe kasi anaknja kaloear pintoe mengikoet soeaminja, tapi ingetan maoe ambilin satoe mantoe jang bisa tinggal bersama-sama.

Mah toewanja Hoei-djin dalem waktoe-waktoe jang paling blakang ada djadi samingkin tjerewet dari biasanja, tapi toch ia ada sajang sekali pada Bong-loan, jang sanantiasa belin pernah alpa merawatken padanja.

Njonja Hoay-wan, jang sekarang ini soeda djadi mertoewa tapi sabaliknja masi tinggal djoega men-djadi mantoe orang, ada hidoep teroes satjara amat sederhana seperti jang soeda-soeda. Oleh kerna njonja itoe memang ada poenja perangei jang haoes, maka dalem segala apa ia bisa berlakoe de-

